
МЕТОДОЛОГИЯСИНИ ТАКОМИЛЛАШТИРИШ 
 
Аннотация. Мақолада танланган мавзу доирасидаги мавжуд илмий мактаблар вакилларининг 

тадқиқот натижалари танқидий таҳлил қилинган, умумлаштирилган ҳамда натижаларига асосланган 
ҳолда хўжалик юритувчи субъектларнинг молиявий ҳамда номолиявий кўрсаткичлари блокларини 
шакллантириш ҳамда улар базасида стратегик прогноз балансини тузиш таклиф этилган. Шунингдек, 
мақолада хўжалик юритувчи субъектларда молиявий натижаларнинг стратегик бошқаруви 
самарадорлигини номолиявий ва молиявий кўрсаткичлар орқали баҳолаш имкониятини яратиб 
берадиган стратегик самарадорлик кўрсаткичлар жамланмаси тавсия этилган ва уларнинг амалиётда 
ишлаш механизми стратегик прогноз балансини тузиш орқали кўрсатиб берилган.  

результаты научных исследований представителей различных научных школ, обобщены их 

хозяйствующих субъектов а также механизм составления стратегического прогнозного баланса на их 
базе. В статье также анализируется и даются рекомендации по набору стратегических показателей 
эффективности, позволяющих предприятиям оценивать эффективность стратегического управления 

based on the results, the financial and non-financial indicators of economic entities, as well as the mechanism for 
drawing up a strategic forecast balance on their basis, are described in detail. The article also analyzes and 
provides recommendations on a set of strategic performance indicators that allow enterprises to assess the 
effectiveness of strategic management of financial results through non-financial and financial indicators. 

Keywords: strategic management account, financial indicators, non-financial indicators, strategic 

forecast balance. 

Бугунги кунда жадаллашиб бораётган глобаллашув жараёни хўжалик 

субъектларидан узоқ муддат учун мўлжалланган стратегик ривожланиш йўналиши 

ҳамда кўрсаткичларини аниқлаб олишни талаб қилади. Зеро, ривожланган 

мамлакатларда ушбу тадбир “…компаниялар мувафаққиятининг асосий омили бўлиб, 

стратегик аҳамиятга эга бўлган тезкор ва ишончли маълумотларни олиш ҳамда муҳим 

бошқарув қарорларини қабул қилиш имкониятини яратиб келмоқда” [1]. 

Бутун дунё бўйлаб компанияларнинг рақобатбардошлигини оширишнинг энг 

муҳим омили саналган стратегик бошқарув ҳисоби усулларини оптималлаштириш 

бўйича мавжуд муаммоларни бартараф этиш бўйича бир қатор тадқиқотлар олиб 

борилган. Шуни ҳам алоҳида таъкидлаш жоизки, ушбу соҳада амалга оширилган илмий 

изланишлар хўжалик субъектларида молиявий натижаларнинг стратегик бошқарув 

ҳисобини амалий тарафдан етарлича ёритиб бера олмайди. Хўжалик юритувчи 

субъектларда молиявий натижаларнинг стратегик бошқарув ҳисобининг баъзи 

жиҳатлари бўйича назарий ҳамда амалий ишланмаларнинг етишмаслиги, стратегик 

менежментнинг аҳамияти ошиб бораётган даврда халқаро компанияларнинг ушбу 

ҳисоб шаклига бўлган қизиқишнинг ортиши хўжалик юритувчи субъектларда 

молиявий натижаларнинг стратегик бошқарув ҳисобини янада чуқурроқ таҳлил 

қилишни тақозо этмоқда. 

Ҳозирда “қабул қилинган ўрта муддатли дастурлар асосида таркибий ва 

институционал ўзгаришларни чуқурлаштириш ҳисобига ялпи ички маҳсулотнинг 

барқарор юқори ўсиш суръатларини таъминлаш, корпоратив бошқарувнинг замонавий 

стандарт ва усулларини жорий этиш, корхоналарни стратегик бошқаришда 

акциядорларнинг ролини кучайтириш” [2] устувор йўналиш сифатида эътироф этилган.  

Хўжалик юритувчи субъектларда стратегик бошқарув ҳисобини самарали тарзда 

ташкил қилиш ва юритишнинг назарий ҳамда амалий жиҳатларини хорижий 

олимлардан А.Апчерч, Е.Аткинсон, Р.Банкер, П.Бюер, К.Друри, К.Уорд, Ч.Хорнгренлар 

ўзларининг илмий ишларида батафсил талқин қилишган. 

МДҲ давлатлари иқтисодчи-олимларидан В.Б.Ишавкевич, В.Е.Керимов, 

И.Г.Кондратова, В.Ф.Палий томонидан ҳам стратегик бошқарув ҳисоби бўйича илмий 

тадқиқотлар олиб борилган.  

Маҳаллий иқтисодчи-олимлардан А.А.Абдуғаниев, Н.Б.Абдусаламова, У.У.Костаев, 

А.Х.Пардаев, Б.А.Хасанов, А.А.Хашимов, И.К.Ғиёсовларнинг илмий ишларида стратегик 

бошқарув ҳисобини ташкил қилишнинг айрим назарий ва амалий жиҳатлари ёритиб 

берилган. Лекин, хўжалик юритувчи субъектларда стратегик бошқарув ҳисобини яхлит 

бир тизим сифатида амалий жиҳатдан ташкил қилиш бўйича илмий тадқиқот 

натижалари деярлик йўқ. 

Россиялик олим В.Е.Керимов таъкидлаганидек: “Миллий ўқув ва илмий 

адабиётларимизда стратегик бошқарув ҳисоби бўйича чоп этилган ишлар деярли йўқ 

ҳисоб”. 

Яна бир иқтисодчи-олим Н.М.Блаженкова ҳам худди шундай фикр билдириб, 

корхоналар амалиётида стратегик бошқарув ҳисобини ташкил қилиш ва юритиш 

масалалари энди кун тартибига чиқаётганлиги, шу муносабат билан амалиётда унинг 

моҳиятига етарлича эътибор берилмаётганлиги, аксарият ҳолатларда эса уни 

анъанавий тарзда бошқарув ҳисобининг бир қисми сифатида қаралаётганлигини 

кўрсатиб беради. 

Маҳаллий олимлардан А.Х.Пардаев таъкидлаганидек: “…ривожланган бозор 

иқтисодиётига эга мамлакатларда, стратегик бошқарув ҳисоби- стратегик бошқарув 

қарорларини қабул қилиш мақсадида ахборот таъминоти шаклланадиган бошқарув 

ҳисобининг бир йўналиши сифатида эътироф этилади. Стратегик бошқарув ҳисоби 

доирасида хўжалик юритувчи субъектнинг барча фаолият йўналишларининг батафсил 

таҳлили амалга оширилади”[3]. 

Хорижий иқтисодчи олимлардан Марк ДеФонд ҳамда Жиншуаи Ҳустратегик 

бошқарув жараёнида ишлаб чиқариш жараёнидан олинган даромадларни, унинг 

таннархи ва сотишдан олинган пул оқимлари ўртасидаги ўзаро боғлиқликнинг таҳлили 

натижасида бошқариш механизмларини такомиллаштиришни таклиф қилган. 

Б.А.Хасанов ва А.А.Абдуғаниевлар бошқарув ҳисобини ривожлантириш бўйича 

докторлик диссертациясини ёқлаган. Бир қатор монографиялар, шунингдек илмий 

тадқиқот ишлари натижалари ҳамда дарсликлар чоп этилган. Бироқ стратегик 

бошқарув ҳисоби бўйича яхлит тизимли қамровга эга бўлган йирик илмий ишлар кўп 

эмас. Ушбу ҳолат стратегик бошқарув ҳисобини янада такомиллаштириш учун қатор 

тавсияларни ишлаб чиқишни талаб этади. 

Мавзу доирасидаги ривожланган хорижий давлатлар, МДҲ мамлакатлари, 

шунингдек мамлакатимиз иқтисодчи олимлари ҳамда турли илмий мактаблар 

вакилларининг қарашлари, шунингдек хўжалик юритувчи субъектларнинг амалиётини 

ўрганиш натижалари уларда молиявий натижаларнинг стратегик бошқарув ҳисобини 

ташкил қилиш ва юритиш бўйича ягона методологик ёндошув ва услубий таъминот 

шаклланмаганлигини кўрсатади. Бу эса мавзу доирасида илмий тадқиқотлар олиб 

бориш долзарблигидан далолат беради. 

Мақолада илмий тадқиқотлар давомида аниқ фактларга асосланган ҳолда 

маълумотларни гуруҳларга ажратиш, шу билан бир қаторда индекс ва норматив 

усуллардан фойдаланган ҳолда, хўжалик юритувчи субъектларда молиявий 

натижаларнинг стратегик бошқарув ҳисобининг амалдаги ҳолатини ўрганиш асосида 

унинг ҳолатига баҳо бериш, ташкил қилиш ва юритиш ҳолатини ҳамда натижаларини 

таҳлил қилиб бориш, олинган статистик маълумотларни таққослаш каби усуллардан 

фойдаланилди. 

Алоҳида таъкидлаш жоизки, хўжалик юритувчи субъектларда молиявий 

натижаларнинг стратегик бошқарув ҳисобини ташкил қилиш ва юритиш нафақат 

молиявий кўрсаткичларни аниқлаш, шу билан бир қаторда шу пайтгача ҳисобга 

олинмаган, баҳоланмаган ва таъсири эътибордан четда қолиб келган номолиявий 

кўрсаткичлар тўпламини ҳам аниқлаши, баҳолаши ва ҳисобга олиши керак. Эътироф 

этиш керакки, шу йўналишда илмий тадқиқотлар олиб борган мамлакатимиз 

олимларидан У.У.Костаев мавзу йўналишидаги муаммолар ечимини таъминлаш 

борасида, хусусан хўжалик юритувчи субъектларда молиявий натижаларнинг стратегик 

бошқарув ҳисобини ташкил қилиш ва юритиш мақсадида кўрсаткичларни молиявий ва 

номолиявий блокларга ажратишни таклиф этади [4]. 

Биз, У.У.Костаев таклифларидан фарқли ўлароқ, хўжалик юритувчи субъектларда 

молиявий натижаларнинг стратегик бошқарув ҳисобини ташкил қилиш ва юритиш 

мақсадида фойдаланиладиган кўрсаткичлар мажмуасини қуйидаги блокларда 

ифодалашни тавсия этамиз, хусусан молиявий кўсаткичларни: 

1. Хўжалик юритувчи субъектларнинг мулкий ҳолатини баҳоловчи кўрсаткичлар 

блоки. Ушбу кўрсаткич таркибига муомаладан ташқари ва айланма маблағлар 

нисбатини, тез ва қийин айланадиган маблағлар даражаси ва миқдорини киритиш 

мумкин. 

2. Хўжалик юритувчи субъектнинг айланма маблағлари миқдори. 

3. Хўжалик юритувчи субъектнинг молиявий қўйилмалари ҳажмини ифодаловчи 

кўрсаткичлар блоки. 

4. Хўжалик юритувчи субъектнинг капитали ва резервлари ҳажми. 

5. Мажбуриятлар миқдорини ифодаловчи кўрсаткичлари блоки. 

Хўжалик юритувчи субъектларнинг номолиявий кўрсаткичлар блокини эса 

қуйидаги кўрсаткичлар орқали ифодалашни таклиф этамиз (1-жадвал). 

1-жадвал 

Хўжалик юритувчи субъектнинг номолиявий кўрсаткичлари блоки1 
Т.р. Кўрсаткичлар блоки Блок таркибидаги  

кўрсаткичлар номи 

Ҳисоблаш 

мезони 

1 Бозор фаоллигини 

ифодаловчи 

ку рсаткичлар блоки 

Ишлаб чиқиладиган маҳсулот баҳоси, 

сифат даражаси, баҳо даражаси, 

истеъмолчи талабининг қондирилиш 

даражаси, товарнинг бозордаги 

рақобат даражаси ва ш.к. 

Бозор фаоллиги 

индекси 

2 Инвестицион фаоллик 

даражасини ифодаловчи 

ку рсаткичлар блоки 

Жами жалб қилинган инвестициялар 

миқдори, ту ғридан-ту ғри жалб 

қилинган инвестициялар хажми ва ш.к. 

Инвестицион 

фаоллик 

индекси 

3. Инновацион фаоллик 

даражасини ифодаловчи 

ку рсаткичлар блоки 

Инновацияларни қу ллашдан олинган 

маҳсулотларнинг умумии  маҳсулот 

ҳажмидаги улуши, инновацияларни 

қу ллашдан тушган тушум миқдори ва 

ш.к. 

Инновация 

индекси 

4 Интеллектуал 

салоҳиятни ифодаловчи 

ку рсаткичлар блоки 

Менежер ва мутахассисларнинг 

компьютер саводхонлиги дажаси, чет 

тилларини билиш даражаси, 

компьютер дастурларидан 

фои даланиш ку никмалари даражаси ва 

ш.к. 

Интеллектуал 

салоҳият 

индекси 

 

Хўжалик юритувчи субъектларда молиявий натижаларнинг стратегик бошқарув 

ҳисобини ташкил қилиш ва юритиш мақсадида юқорида таклиф этган кўрсаткичлар 

мажмуаси блокларининг амалиётда ишлаш механизмини таъминлаш учун стратегик 

прогноз балансини тузишни таклиф этамиз. 

2-жадвалда келтирилган стратегик прогноз баланси маълумотлари кўрсатадики, 

хўжалик юритувчи субъект ўз маблағларини 2020 йилга нисбатан истиқболда, яъни 

 
1Муаллиф томонидан ишлаб чиқилди. 

2024 йилга бориб 51%га оширишни режалаштирган, хусусан, мос равишда 2021 йилда 

16 фоизга, 2022 йилда 26 фоизга, 2023 йилда эса 33 фоизга. 

2-жадвал 

Хўжалик юритувчи субъектнинг 2024 йилгача бўлган стратегик прогноз 

балансининг умумлашган шакли1 
р Модданинг мазмуни 2020 

(факт) 

2021 

(прогноз) 

2022 

(прогноз) 

2023 

(прогноз) 

2024 

(прогноз) 

Молиявий кўрсаткичлар прогнози 

(млн. су мда) 

1 Оборотдан ташқари 

активлар 

1 675,0 1 856,0 1997,0 2115,6 2445,5 

2 Аи ланма маблағлар 2 455,7 2895,5 3145,5 3322,5 3677,5 

3 Молиявии  қу и илмалар ва 

пул маблағлари 

585,0 714,9 789,5 856,7 989,0 

 Жами баланс 4 715,7 5 466,4 5 932,0 6 294,8 7112,0 

4 Капитал ва резервлар 1289,0 1356,7 1390.5 1415,5 2145,0 

5 Мажбуриятлар 3 426,7 4 109,7 4541,5 4879,3 4967,0 

 Жами баланс 4 715,7 5 466,4 5 932,0 6 294,8 7112,0 

 Прогноз даври учун ССКМ 1,0 1,16 1,26 1,33 1,51 

Номолиявий кўрсаткичлар прогнози 

(диапозонли балл тизимида) 

 

1 

Ху жалик юритувчи 

субъектнинг бозор фаоллиги 

даражаси (индекси) 

 

 

1.0 

 

 

1,2 

 

 

1,4 

 

 

1,7 

 

 

2.0 

2 Инвестиция фаоллиги 

даражаси (индекси) 

 

1.0 

 

1,0 

 

1,6 

 

1,8 

 

2,5 

 

3 

Инновацион фаоллиги 

даражаси (индекси) 

 

1,0 

 

1,4 

 

1,7 

 

2,0 

 

2,5 

 

4 

Менежерлар ва 

мутахассисларнинг интеллектуал 

салоҳияти даражаси (индекси) 

 

1,0 

 

1,3 

 

1,8 

 

2,1 

 

4,0 

 Жами 1,0 1,23 1,63 1,9 2,75 

 Прогноз даври учун ССИ 

(Стратегик салоҳият индекси) 

1,0 1,2 1,4 1,6 2,1 

 

Шу билан бир қаторда субъектнинг номолиявий кўрсаткичлари ҳам истиқболда 

оширилиши режалаштирилган бўлиб, уларнинг ҳажмини 2,75 бараварга ўсиши кўзда 

тутилган. Ана шу номолиявий кўрсаткичлар ўсиши таъминланса, хўжалик юритувчи 

субъектнинг 2024 йилга бориб стратегик салоҳияти 51%га эмас, балким, нолиявий 

кўрсаткичларнинг сезиларли ошиши ҳисобига 210%га ўсиши таъминланади. Бу эса ўз 

навбатида хўжалик юритувчи субъектлар учун молиявий кўрсаткичлар билан бир 

қаторда номолиявий кўрсаткичларнинг аҳамияти ҳам нақадар муҳимлигини кўрсатади, 

истиқболдаги мақсадларга эришиш учун уларни ҳисобга олиш зарурлигини кўрсатиб 

беради. Биз томонимиздан таклиф этилаётган молиявий ҳамда номолиявий 

кўрсаткичлар блоки ва улар асосида ишлайдиган стратегик прогноз баланси стратегик 

бошқарув ҳисоби маълумотлар базасига оид базанинг зарур яхлитлигини ҳамда унинг 

стратегик бошқарув қарорларини қабул қилишдаги самарасини оширади [5]. 

 
1Муаллиф  томонидан ишлаб чиқилди 

Ушбу тадқиқот ишини ўрганиш ва таҳлил қилиш давомида қуйидаги хулоса ва 

таклифлар шакллантирилди: 

1. Белгиланган стратегик мақсадларга эришиш учун у томон олиб борувчи 

йўлларни аниқлаш, уни таҳлил қилиш, оқилона фойдаланиш, ресурслардан самарали 

фойдаланиш стратегик бошқарув ҳисобининг асосий вазифаси ҳисобланади. 

2. Мулкчилик шаклидан қатъий назар, ҳар бир хўжалик юритувчи субъектларда 

стратегик бошқарув ҳисобини самарали ташкил қилиш ва уни юритиш учун барча 

имкониятлар яратилиши шарт. 

3. Хўжалик юритувчи субъектларда молиявий натижаларнинг стратегик 

бошқарув ҳисобини ташкил қилиш ва юритиш мақсадида молиявий кўрсаткичлар 

билан бир қаторда номолиявий кўрсаткичлар мажмуасидан ҳам фойдаланиш керак. 

Бунинг учун биз томонимиздан тавсия этилган молиявий ҳамда номолиявий 

кўрсаткичлар блокларидан фойдаланиш таклиф этилади.  

4. Таклиф қилинаётган молиявий ҳамда номолиявий кўрсаткичлар мажмуаси 

блокларининг, яъни ҳар бир блокда акс эттирилган кўрсаткичлар мажмуасининг бир 

бутун тизим сифатида ҳамда бир-бири билан боғлиқ ҳолда ишлаш механизмини 

таъминлаш мақсадида стратегик прогноз балансини тузиш зарур ҳисобланади. 

Хўжалик юритувчи субъектларда таклиф этилаётган молиявий ҳамда 

номолиявий кўрсаткичлар блоклари ва улар асосида ишлайдиган стратегик прогноз 

балансини тузиш стратегик бошқарув ҳисоби маълумотлар базасига оид базанинг 

хаққонийлигини, яхлитлигини ҳамда уларга асосланиб қабул қилинадиган бошқарув 

қарорларининг тезкорлигини ва самарадорлигини оширади.  

